
GJYKATËSI I PROCEDURËS PARAPRAKE,1 në pajtim me nenin 39(11) dhe (13)

të Ligjit nr. 05/L-053  për Dhomat e Specializuara dhe Zyrën e Prokurorit të

Specializuar dhe nenet 36(1) dhe (2) dhe 41 të Udhëzuesit të Punës për Dosjet dhe

Parashtrimet e Protokolluara (“Udhëzuesi i Punës”),2 merr këtë vendim.

I. HISTORIKU PROCEDURAL DHE PARASHTRIMET

1. Më 2 qershor 2021, Zyra e Prokurorit të Specializuar (“ZPS”) kërkoi shtim të

numrit të lejuar të fjalëve nga 6.000 në 15.000 fjalë për një kërkesë të pritshme për

masa mbrojtëse (“Kërkesa”).3 ZPS-ja parashtron se tejkalimi është i justifikuar

sepse kërkesa për masa mbrojtëse ka të bëjë me afro 40 dëshmitarë, materiali është

voluminoz dhe, për  t’i vënë në dispozicion Gjykatësit të Procedurës Paraprake

informacionin e nevojshëm për vlerësimin e rreziqeve të sigurisë, nevojiten

parashtrime të hollësishme.4

II. DISPOZITAT LIGJORE PËRKATËSE

2. Në pajtim me nenin 41 të Udhëzuesit të Punës, mocionet nuk duhet të jenë më

shumë se 6.000 fjalë. Në pajtim me nenin 36(1) të Udhëzuesit të Punës, në rrethana të

jashtëzakonshme një pjesëmarrës mund t’i kërkojë leje panelit mjaftueshmërisht në

kohë për tejkalimin e numrit të lejuar të fjalëve të parashikuar në këtë Udhëzues Pune,

nëse ka arsye të vlefshme.

                                                
1 KSC-BC-2020-06, F00001, Kryetarja, Vendim për Caktimin e Gjykatësit të Procedurës Paraprake, 23 prill
2020, publik.
2 Udhëzuesin i Punës i Zyrës Administrative mbi Dosjet dhe Parashtrimet e Protokolluara para
Dhomave të Specializuara të Kosovës (KSC-BD-15), 17 maj 2019.
3 KSC-BC-2020-06, F00336, Prokurori i Specializuar, Kërkesë e Prokurorisë për Tejkalim të Numrit të Lejuar

të Fjalëve, 2 qershor 2021, publike, para. 2.
4 Kërkesa, para. 2.

3. Në pajtim me nenin 36(2) të Udhëzuesit të Punës, paneli mund të marrë vendim

lidhur me mocionin për tejkalim të numrit të lejuar të fjalëve pa u dhënë

pjesëmarrësve të tjerë mundësinë për t’u shprehur në lidhje me mocionin nëse u

shkaktohet dëm.

III. DISKUTIM

4. Gjykatësi i Procedurës Paraprake rikujton se për t’i dhënë mundësi të vlerësojë

siç duhet një kërkesë për masa mbrojtëse duke u kushtuar vëmendjen e duhur

interesave të kundërta në këtë aspekt, ZPS-ja ka detyrimin të shtjellojë siç duhet arsyet

në mbështetje të masave të kërkuara.5 Gjykatësi i Procedurës Paraprake vëren se

kërkesa e ardhshme për masa mbrojtëse pritet të mbulojë afro 40 dëshmitarë, një

numër më i lartë se në kërkesa të tilla të mëparshme.6 Gjykatësi i Procedurës Paraprake

konstaton se janë dëshmuar arsye të vlefshme dhe se ekzistojnë rrethana të veçanta që

justifikojnë tejkalimin e numrit të lejuar të fjalëve. Gjithashtu, Mbrojtja nuk cenohet

nga nxjerrja e këtij vendimi përpara marrjes së përgjigjeve të saj.

 

                                                
5 KSC-BC-2020-06, F00133/COR/CONF/RED, Gjykatësi i Procedurës Paraprake, Version i Redaktuar

Konfidencial i Versionit të Korrigjuar të Vendimit të Parë në lidhje me Kërkesën e Prokurorit të Specializuar për

Masa Mbrojtëse, 10 dhjetor 2020, konfidencial, para. 17.
6 Shih KSC-BC-2020-06, F00167, Prokurori i Specializuar, Kërkesa e Dytë për Masa Mbrojtëse, 8 janar 2021,
konfidenciale; F00176/CONF/RED, Kërkesë e Përsëritur për Masa Mbrojtëse, 15 janar 2021, konfidenciale;
F00189/CONF/RED, Kërkesa e Tretë për Masa Mbrojtëse, 5 shkurt 2021, konfidenciale; F00212/CONF/RED,
Kërkesa e Katërt për Masa Mbrojtëse, 5 mars 2021, konfidenciale; F00242/CONF/RED, Kërkesa e pestë për

Masa Mbrojtëse, 6 prill 2021, konfidenciale; F00287/CONF/RED, Kërkesa e Gjashtë për Masa Mbrojtëse, 7
maj 2021, konfidenciale.

IV. VENDIM

5. Për arsyet e lartpërmendura, Gjykatësi i Procedurës Paraprake:

MIRATON Kërkesën.

/nënshkrimi/

Gjykatës Nikola Giju

Gjykatësi i Procedurës Paraprake

E enjte, më 3 qershor 2021

Hagë, Holandë.

